
Shri Dattatreya Kavacha Stotram

ಶ್ರೀದತ್ತಾತ್ರೇಯಕವಚಸ್ತೋತ್ರಂ

ವಿನಿಯೋಗಃ -
ಅಸ್ಯ ಶ್ರೀದತ್ತಾತ್ರೇಯಕವಚಸ್ತೋತ್ರಮಹಾಮಂತ್ರಸ್ಯ ನಾರಾಯಣಋಷಿಃ .
ಅನುಷ್ಟುಪ್ ಛಂದಃ . ಶ್ರೀದತ್ತಾತ್ರೇಯೋ ದೇವತಾ .ದ್ರಾಂ ಬೀಜಂ .

ಕ್ಲೀಂ ಶಕ್ತಿಃ .ಸ್ವಾಹಾ ಕೀಲಕಂ .

ಶ್ರೀದತ್ತಾತ್ರೇಯಪ್ರಸಾದಸಿದ್ಧ್ಯರ್ಥೇ ಜಪೇ ವಿನಿಯೋಗಃ ..
ಅಥ ಕರಹೃದಯಾದಿನ್ಯಾಸಃ -
ಓಂ ದ್ರಾಂ ಅಂಗುಷ್ಠಾಭ್ಯಾಂ ನಮಃ .
ಓಂ ದ್ರೀಂ ತರ್ಜನೀಭ್ಯಾಂ ನಮಃ .
ಓಂ ದ್ರೂಂ ಮಧ್ಯಮಾಭ್ಯಾಂ ನಮಃ .
ಓಂ ದ್ರೈಂ ಅನಾಮಿಕಾಭ್ಯಾಂ ನಮಃ .
ಓಂ ದ್ರೌಂ ಕನಿಷ್ಠಿಕಾಭ್ಯಾಂ ನಮಃ .
ಓಂ ದ್ರಃ ಕರತಲಕರಪೃಷ್ಠಾಭ್ಯಾಂ ನಮಃ ..
ಓಂ ದ್ರಾಂ ಹೃದಯಾಯ ನಮಃ .
ಓಂ ದ್ರೀಂ ಶಿರಸೇ ಸ್ವಾಹಾ .

ಓಂ ದ್ರೂಂ ಶಿಖಾಯೈ ವಷಟ್ .

ಓಂ ದ್ರೈಂ ಕವಚಾಯ ಹುಂ .

ಓಂ ದ್ರೌಂ ನೇತ್ರತ್ರಯಾಯ ವೌಷಟ್ .

ಓಂ ದ್ರಃ ಅಸ್ತ್ರಾಯ ಫಟ್ ..

ಇತಿ ಕರಹೃದಯಾದಿನ್ಯಾಸಃ ..
ಅಥ ಧ್ಯಾನಂ -

ದತ್ತಾತ್ರೇಯ ಹರೇಕೃಷ್ಣ ಉನ್ಮತ್ತಾನಂದದಾಯಕ .

ದಿಗಂಬರಮುನೇ ಬಾಲಾಪಿಶಾಚ ಜ್ಞಾನಸಾಗರ ..

ಅಥ ಪಂಚೋಪಚಾರಪೂಜಾ -

ಲಂ ಪೃಥಿವ್ಯಾತ್ಮನೇ ಗಂಧಂ ಸಮರ್ಪಯಾಮಿ .

ಹಂ ಆಕಾಶಾತ್ಮನೇ ಪುಷ್ಪಂ ಸಮರ್ಪಯಾಮಿ .

ಯಂ ವಾಯ್ವಾತ್ಮನೇ ಧೂಪಂ ಸಮರ್ಪಯಾಮಿ .

ರಂ ವಹ್ನ್ಯಾತ್ಮನೇ ದೀಪಂ ದರ್ಶಯಾಮಿ .

ವಂ ಅಮೃತಾತ್ಮನೇ ನೈವೇದ್ಯಂ ನಿವೇದಯಾಮಿ .

ಸಂ ಸರ್ವಾತ್ಮನೇ ತಾಂಬೂಲಾದಿಸರ್ವೋಪಚಾರಾನ್ ಸಮರ್ಪಯಾಮಿ ..

ಅಥ ಶ್ರೀದತ್ತಾತ್ರೇಯಕವಚಂ .

ಓಂ ಭಕ್ತಾಶ್ರಯಃ ಶಿರಃ ಪಾತು ಲಲಾಟಂ ಮುನಿಶೇಖರಃ .
ಯೋಗೀಶ್ವರೋ ದೃಶೌ ಪಾತು ತ್ರೈಲೋಕ್ಯಸ್ಯಪ್ರಿಯಃ ಶ್ರವಿಃ ..೧..

ಕಪೋಲೌ ಮುನಿರಾಜೇಂದ್ರಃ ಮುಖಂ ಪಾತು ಕುಮಾರಕಃ .
ಜಿಹ್ವಾಂ ಮೇ ಪಾತು ಮಂತ್ರಾತ್ಮಾ ಕಂಠಂ ವಿಷ್ಣುಸ್ವರೂಪಕಃ ..೨..

ಸ್ಕಂಧೌ ಕಪಿಲವರ್ಣಶ್ಚ ದತ್ತಾತ್ರೇಯೋ ಭುಜೌ ತಥಾ .

ಕರ್ಣೌ ತು ತಾಪಸೋ ನಿತ್ಯಂ ಹೃದಯರಾಜಯೋಗವಿತ್ ..೩..

ವಕ್ಷೋ ಮೇ ಹಠಯೋಗೀ ಚ ಸ್ತನೋ ಮೇ ನಾದಯೋಗವಿತ್ .

ಪಾರ್ಶ್ವೇ ತುಯೋಗರಾಜೇಂದ್ರ ಕುಕ್ಷಿಂ ಮೇಯೋಗವಾನ್ ಪ್ರಭುಃ ..೪..

ಮಧ್ಯಂ ಪಾತು ತೇಜಸ್ವೀ ನಾಭಿಂ ಮೇ ಜೃಂಭಯೋಗಿರಾಟ್ .

ಕಟಿಂ ಪಿಂಗಲಯೋಗೀ ಚಯೋಗೀಶೋ ಜಘನಂ ಮಮ .

ಗುಹ್ಯಂ ಮೇ ಕರ್ಮಯೋಗೀ ಚ ತನ್ಮೂಲಂ ತತ್ತ್ವಯೋಗವಿತ್ ..೫..

ಊರೂ ಪರಮಹಂಸಶ್ಚ ಜಾನುನೀ ಬಿಂದುಯೋಗವಿತ್ .

ಜಂಘೇ ಜಟಾಧರಃ ಪಾತು ಗುಲ್ಫೌ ಮೇ ಶಿವಯೋಗವಾನ್ ..೬..

ಪಾದೌ ಮೇ ವಿಷ್ಣುಯೋಗೀ ಚ ಪೂರ್ವಾಂಗಂ ಬ್ರಹ್ಮಯೋಗವಿತ್ .

ಅಪರಾಂಗಂ ಸದಾ ರಕ್ಷೇದ್ ದತ್ತಾತ್ರೇಯೋ ಮುನಿಸ್ತಥಾ .

ಸರ್ವಾಂಗಾನಿ ಸದಾ ರಕ್ಷೇದ್ ದತ್ತಾತ್ರೇಯೋ ಋಷೀಶ್ವರಃ ..೭..

ಪೂರ್ವಸ್ಯಾಂ ದಿಶಿ ಮೇ ಪಾತ್ವಷ್ಟಾಂಗಯೋಗಾಭ್ಯಾಸವಿತ್ .

ಆಗ್ನೇಯ್ಯಾಂ ಪಾತುಯೋಗೀಶೋ ಯಾಮ್ಯಾಂ ಮೇ ನಿಗಮಪ್ರಿಯಃ ..೮..

ನೈರೃತ್ಯಾಂ ಪಾತು ವಿಶ್ವೇಶಃ ಸದಾ ಷಟ್ಕರ್ಮಯೋಗವಿತ್ .

ವಾರುಣ್ಯಾಂ ದಿಶಿ ಪಾರ್ಶ್ವೇ ತು ಪಾತು ಮೇ ಮುನಿಪುಂಗವಃ ..೯..

ಕೌಬೇರ್ಯಾಂ ತಥೈಶಾನ್ಯಾಂ ಪಾತು ಮೇ ಸರ್ವಾಮರಪ್ರಿಯಃ .
ಅನಸೂಯಾಸುತೋ ರಕ್ಷೇದೂರ್ಧ್ವಂ ತ್ವಧರಮೇವ ಚ ..೧೦..

ಪಠನೇ ಶ್ರವಣೇ ಚೈವ ಗಿರಿಗಹ್ವರೇಷು ಚ .

ಅಶ್ವಾರೋಹೇ ಗಜಾರೋಹೇ ಚಾಂದೋಲಿಕೇ ತಥಾ .

ವೃಕ್ಷಾರೋಹೇ ಶಿಲಾರೋಹೇ ಯುದ್ಧೇ ಭುವಿ ರಸಾತಲೇ ..೧೧..

ಉದ್ಯಾನೇ ವನವಾಸೇ ಚ ಆಸನೇ ಜಪೇ ತಥಾ .

ಬಾಹ್ಯಾಭ್ಯಂತರಕಾಲೇಷು ಸರ್ವಂ ರಕ್ಷೇಚ್ಚ ಈಶ್ವರಃ ..೧೨..

ಶಂಖಚಕ್ರಕುಠಾರಾದ್ಯಾಯುಧೇಭ್ಯಸ್ತ್ರಿಸಂಧ್ಯಯಾ .

ಸರ್ವರಕ್ಷಾಕರೋ ರಕ್ಷೇತ್ ಕಾರ್ತವೀರ್ಯಪ್ರಿಯಂಕರಃ ..೧೩..

ಬ್ರಹ್ಮರಾಕ್ಷಸಭೇತಾಲಕೂಷ್ಮಾಂಡರಾಕ್ಷಸಾದಯಃ .
ಪಿಶಾಚಾ ಡಾಕಿನೀಭೂತಾ ಶಾಕಿನೀಬಾಲಕಗ್ರಹಾಃ .
ಸರ್ವಭೂತಹಿತಾರ್ಥಾಯ ಸದಾ ರಕ್ಷೇನ್ಮಹಾಮುನಿಃ ..೧೪..

ಉದಯೇ ಚಾಸ್ತಮಾನೇ ಚ ಮಧ್ಯಾಹ್ನೇ ಸಾರ್ವಕಾಲಿಕೇ .

ದಿವಾರಾತ್ರ್ಯೋರ್ನಿಶಾಯಾಂ ಚ ರಕ್ಷೇತ್ಸರ್ವವರಪ್ರದಃ ..೧೫..

ದತ್ತಾತ್ರೇಯಸ್ಯ ಕವಚಂಯಃ ಪಠೇತ್ ಪ್ರಿಯತೋ ನರಃ .
ಆಯುರಾರೋಗ್ಯಸಿದ್ಧಿಂ ಚ ಐಶ್ವರ್ಯಮಧಿಕಂ ತಥಾ ..೧೬..

ಜ್ಞಾನವೈರಾಗ್ಯಸಿದ್ಧಿಂ ಚಯಃ ಪಠೇತ್ ಸ್ತೋತ್ರಸಹಸ್ರಕಂ .

ಸ್ವಾತಂತ್ರ್ಯಂ ಚ ಭವೇನ್ನರಾಣಾಂ ಸರ್ವಕಾಮಾರ್ಥಸಾಧಕಂ ..೧೭..

ಧಾರಯೇತ್ ಸುಪುಷ್ಕರಯೋಗಕಾಲೇ ಪಠೇನ್ನರಃ .
ಪುತ್ರಪೌತ್ರಂ ಚಯನ್ನಿತ್ಯಂ ಫಲಮೇತನ್ನ ಸಂಶಯಃ ..೧೮..

ಇತಿ ಬ್ರಹ್ಮಾಂಡಪುರಾಣೇ ಬ್ರಹ್ಮನಾರಾಯಣಸಂವಾದೇ
ಶ್ರೀದತ್ತಾತ್ರೇಯಕವಚಸ್ತೋತ್ರಂ ಸಂಪೂರ್ಣಂ ..

